
ᖃᓄᐃᓕᖓᓂᖏᓐᓄᑦ    ᐊᒥᓲᔪᓐᓃᖅᐸᓪᓕᐊᓂᕋᖅᑕᐅᓯᒪᔪᑦ    ᐆᒪᔪᐃᑦ    ᑲᓇᑕᒥ    ᑲᑎᒪᔨᕋᓛᖏᑦ   
ᑳᔅᕕᒃᑯᑦ    ᑲᑎᒪᔨᖏᓐᓄᑦ    ᖃᐅᔨᓴᖅᑕᐅᓯᒪᔪᑦ    ᐊᒻᒪᓗ    ᑐᑭᓕᐅᖅᑕᐅᓯᒪᔪᑦ    

ᖃᓄᐃᓕᖓᓂᖏᓐᓂᒃ    ᐊᒃᖤᐃᑦ    −    ᐱᖓᖕᓇᖅᐸᓯᖕᒥᐅᑕᐅᓂᖏᑦ    (ᖃᓗᓈᑎᑐᑦ    ᑕᐃᔭᐅᔪᑦ    
Ursus    arctos)    ᑲᓇᑕᒥ 

 
ᓇᐃᓈᖅᑕᐅᓯᒪᔪᑦ 

 
ᖃᓄᐃᓕᖓᓂᖏᓐᓄᑦ    ᐊᒥᓲᔪᓐᓃᖅᐸᓪᓕᐊᓂᕋᖅᑕᐅᓯᒪᔪᑦ    ᐆᒪᔪᐃᑦ    ᑲᓇᑕᒥ    ᑲᑎᒪᔨᕋᓛᖏᑦ    
ᑳᔅᕕᒃᑯᑦ    COSEWIC−ᑯᑦ    ᑲᑎᒪᔨᖏᓐᓄᑦ    ᖃᐅᔨᓴᖅᑕᐅᓯᒪᔪᑦ    ᐊᒻᒪᓗ    ᑐᑭᓕᐅᖅᑕᐅᓯᒪᔪᑦ    
ᖃᓄᐃᓕᖓᓂᖏᓐᓂᒃ    ᐊᒃᖤᐃᑦ    ᖃᐅᔨᓴᖅᐅᓚᐅᖅᐳᑦ    ᐅᐊᓕᓂᕐᒥᐅᑕᓂ    ᐊᒻᒪᓗ    ᐅᖓᕙᒥᐅᑕᓂᒃ    
ᐊᒃᖤᖕᓂᒃ.        ᐅᓂᑳᓕᐊᖏᓐᓂᒃ    ᓇᓗᓇᕈᓐᓃᖅᐳᑦ    ᐅᖓᕙᒦᓐᓂᖏᑦ    ᐊᒃᖤᐃᑦ    
ᓄᖑᓕᒑᓕᕐᓂᕐᒦᒪᑕ.    ᑕᒃᑯᐊ    ᑕᒡᕙ    ᓇᐃᓈᖅᑕᐅᓯᒪᓪᓗᑎᒃ    ᐅᓂᒃᑳᖅᐳᑦ        ᖃᐅᔨᒪᔭᐅᓂᖏᓐᓂᒃ    
ᖃᓄᐃᓕᖓᓂᖏᓐᓂᒃ    ᐅᓂᒃᑳᓕᐊᓂᒃ    ᐅᐊᓕᓂᕐᒥᐅᑕᓃᓐᓂᖏᓐᓂᒃ.    ᐊᒃᖤᐃᑦ    ᓇᓄᐃᑦ    −    
ᐅᐊᓕᕐᒦᑦᑐᑦ    ᐊᑐᓕᖁᔭᐅᓯᒪᓕᖅᐳᑦ    ᐃᓕᔭᐅᖁᔭᐅᓂᖅ    ᒪᓕᒐᕐᓄᑦ    ᐆᒫᔪᕐᓄᑦ    ᑎᑎᕋᖅᕕᐅᓂᖏᓐᓄᑦ    
ᐊᔾᔨᐅᖏᑦᑐᒥᒃ    ᐃᓱᒪᓘᑕᐅᓕᕐᓂᕐᒥᒃ    ᒪᓕᒃᑕᐅᓗᑎᒃ    ᐅᓗᕆᐊᓇᖅᑐᒦᓕᕈᓐᓇᕐᓂᖏᓐᓂᒃ    ᒪᓕᒐᖅᑎᒍᑦ    
(SARA−ᑯᑦ    ᒪᓕᒑᒍᑦ).     

ᖃᐅᔨᓴᖅᑕᐅᓯᒪᓂᖏᑦ    �    ᒪᐃ    2012 
ᑕᐃᔭᐅᓂᖏᑦ 
ᐊᒃᖤᐃᑦ    −    ᐅᐊᓕᓂᖅᐸᓯᖕᒥᐅᑕᐃᑦ 
ᖃᐅᔨᓴᖅᑎᓄᑦ    ᑕᐃᔭᐅᓂᖓ    ᖃᓗᓈᑎᑐᑦ 
Ursus    arctos     
ᖃᓄᐃᓕᖓᓂ 
ᐊᔾᔨᐅᖏᑦᑐᒥᒃ    ᐃᓱᒪᓘᑕᐅᓂᖅ     
ᐱᔾᔪᑕᐅᓂᖏᑦ    ᑕᐃᒫᒃ    ᑎᒃᑯᐊᖅᑕᐅᓯᒪᓂᖏᓐᓄᑦ 
ᓄᓇᕐᔪᐊᕐᒥ    ᐱᑕᖃᕐᓂᖏᑦ    ᐊᖏᔪᑏᑦ    ᑕᒃᑯᐊ    ᐆᒪᔪᑦ    ᐱᑕᖃᕐᓂᖏᑦ    ᑲᑕᒃᓯᒪᓕᖅᑐᑦ    50%  
ᐳᓴᓐᑎᒃ    ᑕᐃᒪᖓᑦ    1800−ᖏᓐᓂᒃ,    ᐅᐊᓕᓂᖅᐸᓯᖕᒥᐅᑦ    ᑲᓇᑕᒥ    ᐊᖏᓂᖅᐹᒥᒃ    
ᓇᔪᖅᑕᐅᕙᒃᓱᑎᒃ    ᑲᓇᑕᒥ.    ᓇᓃᓐᓂᖏᑦ,    ᐱᑕᖃᕐᓂᖏᑦ,    ᐊᒥᓲᓂᖏᓪᓗ    ᐃᓄᖃᖏᑦᑐᓂᒃ    
ᐊᐅᓚᑕᐅᕙᒃᐳᑦ    ᓂᕆᔭᒃᓴᖃᖃᑦᑕᕐᓂᖏᓐᓂᒃ    ᐊᕐᕋᒍᒥᓗ    ᖃᖓᖑᕌᖓᑦ    ᒪᓕᒃᓱᑎᒃ.    
ᐃᒃᐱᒋᓴᕋᐃᑦᑐᑦ    ᐃᓄᖕᓄᑦ    ᐸᒡᕕᓴᑕᐅᔪᓐᓇᕐᓂᖅ,    ᑐᖁᑕᐅᒐᔪᒃᑐᒻᒪᕆᐅᓪᓗᑎᒃ    ᓄᓇᓂ    
ᐃᓄᖃᕐᓂᕐᒥᒃ    ᐊᒻᒪᓗ    ᐊᖅᑯᑎᒃᑰᕐᕕᐅᕙᖕᓂᖏᓐᓂᒃ.    ᐊᒥᓲᓂᖏᑦ    ᐊᒥᓱᓂᒃ    ᓇᔪᖅᐸᒃᑕᖏᓐᓂ    
ᓇᓗᓇᖅᑐᒻᒪᕆᐊᓘᕗᑦ;    ᑲᓇᑕᒦᑦᑐᑦ    26,000−ᖏᓃᓐᓇᓱᒋᔭᐅᕗᑦ,    ᑭᓯᐊᓂ    ᐊᒥᓲᓂᖏᑦ    
ᐱᕈᐊᓂᒃᓯᒪᔪᑦ    ᓱᓕ    ᓇᓗᓇᐃᖅᐳᑦ    ᖃᓐᓂᖅᓴᐅᓇᓱᒋᔭᐅᒐᒥᒃ    10,000−ᓄᑦ.    
ᓴᕿᐅᒪᔪᖃᖏᑲᓗᐊᖅᓱᓂ    ᐊᒥᓲᔪᓐᓃᖅᐸ�ᓕᐊᓂᖏᓐᓂᒃ    ᑕᒪᐃᓐᓂᒃ    20−ᖑᓯᒪᔪᓂ    ᐊᓂᒍᖅᑐᓂ    
ᐊᕐᕋᒍᓂ,    ᐊᒻᒪᓗ    ᐃᓚᖏᓐᓂ    ᐅᐊᖕᓇᖅᐸᓯᖕᒥ    ᐊᒥᓱᕈᖅᓯᒪᓇᓱᒋᔭᐅᓪᓗᑎᒃ,    ᓇᔪᖅᐸᒃᑐᑦ    
ᓂᒋᖅᐸᓯᐊ    ᐊᓪᐴᑕᐅᑉ    ᐳᕆᑎᔅ    ᑲᓚᒻᐱᔭᒥᓗ    ᖃᐅᔨᒪᔭᐅᓕᖅᑐᑦ    ᐊᒥᓲᔪᓐᓃᖅᓯᒪᓂᖏᓐᓂᒃ    
ᐊᒻᒪᓗ    ᐃᓱᒪᓘᑕᐅᓕᖅᓱᑎᒃ    ᑐᖁᕋᖅᐸᓪᓕᐊᑐᐃᓐᓇᕐᓂᐊᕐᓂᖏᑦ    ᑕᐅᕙᓃᓲᑦ    ᐊᒻᒪᓗ    ᔪᑳᓐᒥ.    
ᓴᖏᔪᒥᒃ    ᓴᕿᐅᒪᔪᖃᖅᐳᖅ    ᐱᑕᖃᖅᑎᒋᓂᖏᑦ    ᐆᒪᔪᐃᑦ    ᓂᒋᖅᐸᓯᐊᓃᑦᑐᑦ    
ᐊᒥᓱᕈᖅᐸᓪᓕᓯᒪᔪᑑᓂᖏᑦ,    ᒪᓕᒃᓱᑎᒃ    ᖃᐅᔨᒪᔭᐅᑦᑎᐊᖏᓂᕐᒥᒃ.    ᓱᒃᑰᖃᑦᑕᕐᓕᕐᓂᖏᑦ    ᐃᓚᖏᓐᓂ    
ᓇᔪᖅᐸᒃᑕᖏᓐᓂ,    ᐊᒻᒪᓗ    ᐊᑎᖅᑕᓂᒃᐸᓪᓕᐊᔪᓐᓇᑦᑎᐊᖏᓐᓂᖏᑦ    ᐊᒻᒪᓗ    ᓄᓇᐃᑦ    
ᐱᕙᓪᓕᐊᕝᕕᐅᔪᒪᕙᓪᓕᐊᑐᐃᓐᓇᕐᓂᖏᓐᓄᑦ    ᓄᓇᒥᐅᑕᓂᒃ    ᐊᒃᑐᖅᑕᐅᕙᓪᓕᐊᑐᐃᓐᓇᕐᓂᖏᓪᓗ    
ᒫᓐᓇᐅᔪᖅ    ᐃᓚᖏᓐᓂᒃ    ᓇᔪᖅᐸᒃᑕᖏᓐᓂ,    ᐃᓱᒪᓘᑕᐅᕙᓪᓕᐊᑐᐃᓐᓇᓕᖅᐳᑦ    ᑖᒃᑯᓄᖓ    
ᐆᒫᔪᕐᓄᑦ,    ᑕᐃᒃᑯᐊ    ᐊᒃᓱᕈᕈᑎᒋᓕᖅᑕᖏᑦ    ᐱᑕᖃᕈᓐᓃᖅᑎᑕᐅᕚᓪᓕᕐᓂᐊᖏᑐᐊᕈᑎᒃ.     
ᐱᑕᖃᕐᕕᐅᓂᖏᑦ    ᓄᓇᐃᑦ    ᓇᔪᖅᑕᖏᑦ 
ᔪᑳᓐ,    ᓄᓇᑦᓯᐊᖅ,    ᓄᓇᕗᑦ,    ᐳᕆᑎᔅ    ᑲᓚᒻᐱᔭ,    ᐊᓪᐴᑕ,    ᓴᔅᑳᑦᓱᐊᓐ,    ᒫᓂᑐᐸ 
ᖃᓄᐃᓕᖓᓂᖏᓐᓂᒃ    ᐱᕙᓪᓕᐊᓯᒪᓂᖏᑦ 
ᐆᒪᔪᐃᑦ    ᑖᒃᑯᐊ    ᐊᑕᐅᓯᕐᒥᖔᖅᓯᒪᓇᓱᒋᔭᐅᓚᐅᖅᑐᑦ    ᑎᒃᑯᐊᖅᑕᐅᓯᒪᓚᐅᖅᑐᑦ    
ᐅᓗᕆᐊᓇᖅᑐᒦᖏᓐᓂᖅ    1979−ᖑᑎᓪᓗᒍ.    ᐊᕕᒃᑕᐅᓕᓚᐅᖅᐳᑦ    ᒪᕐᕈᖕᓄᑦ    ᐊᒃᖤᖃᕐᕕᐅᓂᕐᒧᑦ    
ᐄᐳᓪ    1991−ᒥ    (ᓇᐸᖅᑐᖃᖕᒋᓐᓂᕐᒥ    ᐊᒻᒪᓗ    ᓄᓇᑦᓯᐊᖅᐸᓯᖕᒥᐅᑕᓂᒃ).    
ᓇᐸᖅᑐᖃᖏᓐᓂᕐᒥᐅᐃᑦ    ᑎᒃᑯᐊᖅᑕᐅᓚᐅᖅᑐᑦ    ᓄᖑᓕᕐᓂᕋᖅᑕᐅᓯᒪᓂᖅ    ᐄᐳ    1991−ᖑᑎᓪᓗᒍ.    
ᖃᓄᐃᓕᖓᓂᖏᑦ    ᕿᒥᕐᕈᐊᖅᑕᐅᒃᑲᓐᓂᕋᒥᒃ    ᓇᓗᓇᐃᖅᑕᐅᓚᐅᖅᑐᑦ    ᒪᐃ    2000−ᒥ    ᐊᒻᒪᓗ    
ᓱᓕᒃᑲᓐᓂᖅ    ᒪᐃ    2002-ᒥ.    ᓄᓇᑦᓯᐊᖅᐸᓯᖕᒦᑦᑐᑦ    ᑎᒃᑯᐊᖅᑕᐅᓚᐅᖅᑐᑦ    ᐊᔾᔨᐅᖏᑦᑐᒥᒃ    
ᐃᓱᒪᓘᑕᐅᓂᖅ    ᐄᐳ    1991-ᖑᓕᖅᑎᓪᓗᒍ    ᓇᓗᓇᐃᖅᑕᐅᑦᑎᐊᒃᑲᓐᓂᖅᓱᑎᒡᓗ    2012−ᒥ.    ᒪᐃ   
2012-ᖑᓕᖅᑎᓗᒍ    ᐊᓱᐃᓛᒃ    ᑕᒪᕐᒥᑦᑎᐊᖅ    ᐊᒃᖤᐃᑦ    ᖃᐅᔨᓴᖅᑕᐅᒃᑲᓐᓂᓚᐅᖅᑐᑦ    ᑕᐃᒃᑯᐊᓗ   
ᓇᐸᖅᑐᖃᖏᓐᓂᕐᒦᑐᑦ    ᐊᒻᒪᓗ    ᓄᓇᑦᓯᐊᖅᓯᖕᒦᓱᑦ    ᐊᑕᐅᓯᐅᓂᕋᖅᑕᐅᓯᒪᓚᐅᖅᓱᑎᒃ.    ᑕᒪᓐᓇ    
ᓄᑖᖅ    ᑐᑭᓕᐅᖅᑕᐅᓯᒪᓕᕋᒥ    ᐅᐊᓕᓂᖅᐸᓯᖕᒥᐅᑕᐃᑦ        ᐊᒃᖤᐃᑦ    ᑎᒃᑯᐊᖅᑕᐅᓕᓚᐅᖅᐳᑦ    
ᐊᔾᔨᐅᖏᑦᑐᒥᒃ    ᐃᓱᒪᓘᑕᐅᓂᕐᒥᒃ    ᒪᐃ    2012-ᖑᓕᖅᑎᓗᒍ.     

ᑖᒃᑯᐊ  ᑕᑯᑎᑦᑎᔾᔪᑏᑦ    2−ᒦᑦᑐᑦ  ᐱᔭᐅᓯᒪᕗᑦ    ᖃᓄᐃᓕᖓᓂᖏᓐᓄᑦ    ᐊᒥᓲᔪᓐᓃᖅᐸᓪᓕᐊᓂᕋᖅᑕᐅᓯᒪᔪᑦ    
ᐆᒪᔪᐃᑦ    ᑲᓇᑕᒥ    ᑲᑎᒪᔨᕋᓛᖏᑦ    ᑳᔅᕕᒃᑯᑦ    ᑲᑎᒪᔨᖏᓐᓄᑦ    ᖃᐅᔨᓴᖅᑕᐅᓯᒪᔪᑦ    ᐊᒻᒪᓗ    
ᑐᑭᓕᐅᖅᑕᐅᓯᒪᔪᑦ    ᖃᓄᐃᓕᖓᓂᖏᓐᓂᒃ        ᓇᐃᓈᖅᑕᐅᓯᒪᔪᑦ    ᐅᓂᒃᑳᓕᐊᓂᖔᖅᑐᑦ.  ᑕᑯᒃᓴᐅᕗᑦ  
ᑭᒡᓕᖏᓐᓂᒃ  ᒪᓐᓇᐅᔪᖅ  ᑕᐃᔅᓱᒪᓂᐅᕙᓚᐅᖅᑐᕐᓗ  ᓇᓃᑉᐸᓚᐅᕐᓂᖏᑦ  ᐊᒃᖤᐃᑦ  ᑲᓇᑕᒥ.  ᖃᑯᕐᓂᖏᑦ  
ᓄᓇᖑᐊᑦ  ᖃᐅᔨᒪᔭᐅᖏᑦᑐᑦ  ᐱᑕᖃᓚᐅᖅᓯᒪᖕᒪᖔᑕ  ᑕᐅᒪᖓᕋᔪᐃᑦᑐᒻᓚᕆᐅᔪᓂᒃ  ᐊᒃᖤᒃ  ᑕᐃᔅᓱᒪᓂᐊᓗᒃ.             
 

ᑖᒃᑯᐊ  ᑕᒡᕙ  ᓇᐃᓈᖅᑕᐅᓯᒪᔪᑦ  ᖃᐅᔨᒪᑎᑦᑎᔾᔪᑕᐅᔪᑦ  ᑕᒪᐃᓐᓂᒃ  ᖃᓗᓈᑎᑐᑦ  ᐅᓂᒃᑳᓕᐊᖑᓯᒪᔪᓂᖏᓐᓂᒃ  

ᖃᓄᐃᓕᖓᓂᖏᓐᓄᑦ    ᐊᒥᓲᔪᓐᓃᖅᐸᓪᓕᐊᓂᕋᖅᑕᐅᓯᒪᔪᑦ    ᐆᒪᔪᐃᑦ    ᑲᓇᑕᒥ    ᑲᑎᒪᔨᕋᓛᖏᑦ    

ᑳᔅᕕᒃᑯᑦ    COSEWIC−ᑯᑦ    ᑲᑎᒪᔨᖏᓐᓄᑦ    ᖃᐅᔨᓴᖅᑕᐅᓯᒪᔪᑦ    ᐊᒻᒪᓗ    ᑐᑭᓕᐅᖅᑕᐅᓯᒪᔪᑦ    

ᖃᓄᐃᓕᖓᓂᖏᓐᓂᒃ    ᐊᒃᖤᐃᑦ    –    ᖃᓗᓈᑎᑑᖓᓂᖏᑦᐅᐊᓕᓂᕐᒥᐅᑕᓂ  ᐊᒻᒪᓗ  ᐅᖓᕙᒥ  

ᐊᒃᖤᖏᓐᓂᒃ  ᑲᓇᑕᒥ.  ᑖᒃᑯᐊ  ᑕᒡᕙᓃᑉᐳᑦ  ᓇᐃᓈᖅᑕᐅᓯᒪᔪᑦ  ᖃᐅᔨᒪᔭᐅᓕᖅᑐᓂᒃ  ᐅᓂᒃᑳᓕᐊᖏᓐᓂᒃ  

ᐃᓚᖏᓐᓂᒃ  ᑐᓴᕈᒪᓇᕐᓂᖃᓗᐊᖅᑐᓂᒃ  ᐅᕝᕙᓗᓐᓃᑦ  ᐊᑐᕐᓂᖃᒻᒪᕆᖕᓂᖏᓐᓂᒃ  ᓄᓇᕗᒻᒥᐅᓄᑦ  (ᒪᓕᒃᓱᒋᑦ  

ᒪᒃᐱᒐᐃᑦ  ᓇᓴᐅᑎᖏᑦ).      ᖃᓄᐃᓕᖓᓂᖏᓐᓄᑦ    ᐊᒥᓲᔪᓐᓃᖅᐸᓪᓕᐊᓂᕋᖅᑕᐅᓯᒪᔪᑦ    ᐆᒪᔪᐃᑦ    

ᑲᓇᑕᒥ    ᑲᑎᒪᔨᕋᓛᖏᑦ    ᑳᔅᕕᒃᑯᑦ    COSEWIC−ᑯᑦ    ᑲᑎᒪᔨᖏᓐᓄᑦ    ᖃᐅᔨᓴᖅᑕᐅᓯᒪᔪᑦ    ᐊᒻᒪᓗ    

ᑐᑭᓕᐅᖅᑕᐅᓯᒪᔪᑦ    ᖃᓄᐃᓕᖓᓂᖏᓐᓂᒃ    ᐅᓂᒃᑳᓕᐊᖏᑦ    ᑐᓂᔭᐅᓯᒪᕗᑦ  ᑐᑭᓯᓂᐊᕐᕕᒃᓴᐅᓂᕐᒧᑦ. 

 

ᖃᐅᔨᒪᑎᑦᑎᔾᔪᑏᑦ  ᐱᓪᓗᒋ�  ᐊᒃᖤᐃᑦ  (ᒪᒃᐱᒐᑦ    5-13) 

ᑖᒃᑯᐊ  ᒪᒃᐱᒐᐃᑦᐃ  ᐅᓂᒃᑳᕈᑕᐅᕗᑦ  ᖃᓄᖅ  ᑕᐅᑐᖃᕐᒪᖔᑕ  ᐊᒃᖤᐃᑦ  ᐊᓯᖏᓐᓂᒡᓗ  

ᖃᐅᔨᒪᔭᐅᓗᐊᕆᐊᖃᖅᑐᓂᒃ  ᐊᒃᖤᓂᒃ.   

• ᐊᒃᖤᐃᑦ  ᐃᓚᒋᔭᐅᓇᓱᒋᔭᐅᕗᑦ  ᖃᓄᓕᒫᖑᓪᓗᑎᒃ  ᑲᔪᕐᓄᑦ  ᓇᓄᕐᓄᑦ  ᐄᓯᐊᒥᐅᑕᐃᑦ  

ᐅᐊᖕᓇᖓᑕ  ᑲᓇᖕᓇᖅᐸᓯ  Ussuri  Brown  Bear−ᖑᓂᕋᖅᑕᐅᔪᒥᒃ. 

•   ᓯᕗᓪᓕᖅᕕᓂᖏᑦ  ᐅᓪᓗᒥᐅᓕᖅᑐᖅ  ᐊᒃᖤᐃᑦ  ᐅᒃᐱᕆᔭᐅᔪᑦ  ᓅᓯᒪᓂᖏᓐᓂᒃ  

ᑲᓇᖕᓇᖅᐸᓯᐊᓂᒃ  ᐄᓯᐊᑉ  ᑕᒪᐅᖓ  ᑲᓇᑕᐅ  ᐊᒥᐊᑲᐅᓪᓗ  ᓄᓈᓗᐊᓄᑦ  ᓄᐊᑦ  ᐊᒥᐊᓕᑲᒧᑦ  

ᐊᑯᓐᓂᖏᓐᓂᒃ  50,000  ᐊᒻᒪᓗ  1000,000  ᐊᕐᕌᒎᓯᒪᔪᓂ. 

• ᐊᒃᓚᐃᑦ  ᐊᖏᔪᐊᓗᖕᒥᒃ  ᑎᒥᓖᑦ  ᓄᑮᓐᓇᐅᓪᓗᑎᒃ  ᖁᑦᑎᖕᓂᖃᖅᑐᓕᐊᓗᐃᑦ  ᑐᓄᐊᒍᑦ  

ᑐᐃᒥᒍᑦ,  ᐃᓗᒧᑦ  ᐅᓗᑐᓂᓕᖕᒥᒃ  ᑮᓇᓕᒃ,  ᐊᒻᒪᓗ  ᑕᑭᔪᐊᓗᖕᓂᒃ  ᓯᕗᓂᖏᓐᓂᒃ  ᑯᑭᖏᓐᓂ.   

• ᐊᑯᓯᒪᔪᓐᓇᖅᑐᑦ  ᓇᓄᐃᓪᓗ  ᐊᒃᖤᐃᓪᓗ  ᑕᑯᔭᐅᖃᑦᑕᖅᓯᒪᔪᑦ.  ᐊᑯᓯᒪᓂᖏᑦ  ᓄᓕᐅᕈᓐᓇᖅᑐᑦ  

ᐊᑎᖅᑕᖅᑖᖅᓯᒪᔪᑦ  ᕿᑐᖏᐅᕈᓐᓇᖅᑐᓂᒃ  ᓱᓕ..         

• ᐊᒃᖤᐃᑦ  ᐅᐊᖕᓇᖅᐸᓯᖕᒦᑦᑐᑦ  ᐊᐅᖕᒥᒍᑦ  ᑎᒥᒥᓂᒃ  ᐃᓕᑕᕐᓇᕈᑎᖃᖅᑐᓂᒃ  

ᐊᔾᔨᖃᖏᓐᓂᖅᓴᒻᒪᕆᐅᕗᑦ  ᑕᐃᒃᑯᓇᖓᑦ  ᓂᒋᖅᐸᓯᖕᒥᐅᑕᐅᕙᒃᑐᓂᒃ. 

• ᖃᐅᔨᓴᖅᑕᐅᓯᒪᒃᑲᓐᓂᖅᑐᓂᒃ,  ᖃᐅᔨᔭᐅᓯᒪᔪᑦ  ᓴᕿᐅᒪᔪᖃᖏᓐᓂᖅ  ᐊᒃᖤᐃᑦ,  

ᓇᐹᖅᑐᖃᖏᓐᓂᕐᒦᑦᑐᑦ  ᖃᓗᓈᑦ  ᓄᓇᖏᓐᓂ,  ᐊᔾᔨᒌᖏᓐᓂᖏᓐᓂᒃ  ᑕᐃᒃᑯᓇᖓᑦ  

ᐅᐊᓕᓂᖅᐸᓯᖕᒥᐅᑕᐅᕙᒃᑐᓂᒃ.   

• ᐊᔾᔨᒌᖃᑦᑕᖏᑦᑐᑦ  ᑎᒥᒃᑯᑦ  ᐊᖏᓂᖏᑦ,  ᐆᒪᑯᑖᒍᓐᓇᕐᓂᖏᑦ,  ᓂᕆᕙᒃᑕᖏᓪᓗ  ᓇᓂᑐᐃᓐᓇᖅ  

ᓇᔪᖅᐸᒃᑕᖏᓐᓂ  ᓄᓇᓂ.  ᑕᒪᒃᑯᐊ  ᐱᔾᔪᑕᐅᕙᖕᓂᖏᑦ  ᐊᑕᔪᒻᒪᕆᐅᕙᒃᑐᑦ  ᐱᐅᔫᓂᖏᓐᓄᑦ  

ᐊᕙᑎᒥᐅᑕᖏᑦ.       

• ᐅᐊᓕᓂᕐᒥᐅᑕᓂ  ᐊᒥᓱᓂᓗ  ᓄᓇᖄᖃᖅᑐᑦ  ᐃᓕᖅᑯᓯᖏᓐᓂᒃ,  ᐊᒃᖤᐃᑦ  ᐃᓱᒪᒋᔭᐅᕗᑦ  

ᓴᖏᔫᓂᖅᐹᖑᓂᖏᓐᓂᒃ,  ᐱᐅᒋᔭᐅᓂᖅᐹᖑᓂᖏᓐᓂᒃ,  ᐊᒻᒪᓗ  

ᐃᒃᐱᒋᔭᐅᑦᑎᐊᕆᐊᖃᕐᓂᖏᓐᓂᒃ,  ᐃᓛᓐᓂᒃᑯᓪᓗᓐᓃᑦ  ᑲᐱᐊᒋᔭᐅᕙᖕᓂᖏᓐᓂᒃ.   

• ᐊᒥᓲᖏᑦᑐᓂᒃ  ᐊᒃᖤᒃᓯᒪᖃᑦᑕᖅᐳᑦ,  ᑭᓯᐊᓂ  ᐊᒃᖤᒍᒪᔪᒻᒪᕆᐊᓘᕙᖅᐳᑦ  

ᐱᐅᓱᒌᔾᔪᑕᐅᖃᑦᑕᕐᓂᖓᓄᑦ  ᐅᐱᒋᔭᐅᓂᕐᒧᑦ  ᓲᕐᓗ  ᓵᓚᒃᓴᐅᓯᐊᖅᑐᑎᑐᑦ.  

ᓚᐃᓴᓐᓯᖃᖅᑎᑕᐅᓗᑎᒃ  ᐱᔪᓐᓇᖅᑎᑕᐅᕙᒃᐳᑦ  ᐳᕆᑎᔅ  ᑲᓚᒻᐱᔭᒥ,  ᔫᑲᓐᒥᐅᑕᓂ,  ᓄᓇᑦᓯᐊᕐᒥ  

ᐊᒻᒪᓗ  ᓄᓇᕗᒻᒥ.     

• ᐊᒃᖤᐃᑦ  ᐃᒃᐱᒍᓱᒃᓴᕋᐃᑉᐳᑦ  ᓇᔪᖅᐸᒃᑕᒥᓂᒃ  ᐊᒻᒪᓗ  ᐱᑕᖃᖅᑎᒋᓂᖏᓐᓄᑦ,  

ᐊᔪᕐᓇᖅᑑᓈᖅᓯᕙᒃᓱᑎᒡᓗ  ᖃᓄᐃᑦᑐᓐᓃᖅᐸᓪᓕᐊᔪᓐᓇᕐᓂᖅ  ᐱᐅᖏᑦᑐᓂᒃ  

ᐊᒃᑐᖅᑕᐅᓯᒪᓚᐅᖅᓱᑎᒃ.  ᑕᐃᒪᐃᓐᓂᖏᓐᓄᑦ  ᖃᐅᔨᒪᓐᓇᕈᑎᒻᒪᕆᐅᓲᖑᕗᑦ  ᐊᒃᖤᐃᑦ  

ᖃᓄᐃᓐᓂᖏᑦ  ᑐᑭᓯᐅᒪᓂᕐᒧᑦ  ᖃᓄᐃᓂᖏᓐᓂᒃ  ᖃᓄᐃᖏᓐᓂᖏᓐᓂᒡᓗᓐᓃᑦ  ᐊᕙᑎᑦ.               

 

ᑖᒃᑯᐊ  ᒪᒃᐱᒐᐃᑦ    ᐅᓂᒃᑳᕈᑕᐅᕗᑦ  ᓇᓃᖃᑦᑕᕐᓂᖏᓐᓂᒃ  ᐊᒃᖤᐃᑦ  ᓄᓇᕐᔪᐊᕐᒥ,  ᐱᓗᐊᖅᑐᒥᓗ  ᑲᓇᑕᒥ.     

 

• ᐊᒃᖤᒃᑕᓕᒃ  ᓇᓂᑐᐃᓐᓇᖅ  ᐅᐊᖕᓇᖅᐸᓯᖕᒥ  ᓄᓇᕐᔪᐊᕐᒥ  ᐱᑕᖃᐅᖅᓱᑎᒃ  ᑕᐅᕙᓂ  ᔪᐊᕆᑉᒥ,  

ᐄᓯᐊᒥ,  ᑲᓇᑕᒥ,  ᐊᒻᒪᓗ  ᐊᒥᐊᓕᑲᒥᐅᓂ.   

• ᐊᒃᖤᒃᑕᖃᖅᐸᓚᐅᖅᓯᒪᔪᖅ  ᑭᓐᖓᖃᖏᓐᓂᖏᓐᓂ  ᓄᓇᓂ  ᐊᓪᐴᑕᒥ  ᐃᓚᖏᓐᓂᓗ  ᓂᒋᖅᐸᓯᐊᓂ  

ᐳᕆᑎᔅ  ᑲᓚᒻᐱᔭᒥ  ᐱᑕᖃᖃᑦᑕᕈᓐᓃᖅᓱᑎᒃ  ᑕᒫᓂ.   

• ᐱᒻᒪᕆᐅᔪᒥᒃ  ᐊᒥᓲᔪᓐᓃᖅᓯᒪᖏᑦᑐᑦ  ᓇᓃᖃᑦᑕᕐᓂᖏᑦ  ᐊᒃᖤᐃᑦ  ᑲᓇᑕᒥ  ᑕᐃᒪᖓᑦ  ᓯᕗᓪᓕᖅᐹᒥᒃ  

ᖃᐅᔨᓴᖅᑕᐅᓚᐅᖅᑎᓪᓗᒋᑦ  ᐊᒃᖤᐃᑦ  ᖃᓄᐃᓕᖓᓂᖏᓐᓄᑦ    ᐊᒥᓲᔪᓐᓃᖅᐸᓪᓕᐊᓂᕋᖅᑕᐅᓯᒪᔪᑦ    

ᐆᒪᔪᐃᑦ    ᑲᓇᑕᒥ    ᑲᑎᒪᔨᕋᓛᖏᓐᓄᑦ  1991−ᒥ. 

• ᐊᒃᖤᐃᑦ  ᐅᖓᕙᕆᐊᖅᓯᒪᓕᖅᑐᑦ  ᓇᔪᖅᐸᒃᑕᖏᓐᓂᒃ  ᐅᐊᖕᓇᖅᐸᓯᒻᒪᕆᖕᒧᑦ  ᐊᒻᒪᓗ  

ᑲᓇᖕᓇᖅᐸᓯᒻᒪᕆᖕᒧᑦ  ᒫᓐᓇᐅᔪᖅ  ᓇᔪᖅᐸᒃᑕᖏᓐᓂᒃ  ᑲᓇᑕᒥ,  ᐃᓚᖃᖅᑐᓂᒃ  ᓄᓇᑦᓯᐊᕐᒥ,  ᓄᓇᕗᒻᒥ,  

ᓴᔅᑳᑦᓱᐊᓐ  ᐅᐊᖕᓇᖓᓂᒃ  ᐊᒻᒪᓗ  ᓇᐹᖅᑐᖃᖏᓐᓂᖏᓐᓂ  ᒫᓂᑑᐸ.     

• ᓄᓇᕗᒻᒥ  ᐆᒪᔪᓕᕆᓂᕐᒧᑦ  ᐆᒪᔪᕐᓂᐊᖅᑕᐅᓯᒪᓂᑰᔪᑦ  ᖃᐅᔨᓴᖅᑕᐅᒐᒥᒃ  ᐊᑯᓐᓂᖏᓐᓂᒃ  1996  

ᐊᒻᒪᓗ  2001-ᒥ,  ᑕᑯᒃᓴᐅᓚᐅᖅᑐᑦ  ᐊᒃᖤᒃᑐᖃᖅᑐᕕᓂᐅᓂᖏᓐᓂᒃ  ᖃᒪᓂ'ᑐᐊᕐᒥ,  ᐅᖅᓱᖅᑑᖅᒥ,  

ᐃᒃᐱᐊᕐᔪᖕᒥ,  ᑯᒑᕐᔪᖕᒥ  ᐊᒻᒪᓗ  ᐃᖃᓗᒃᑐᑦᑎᐊᕐᒥ.   

• 1999−ᖑᑎᓪᓗᒍ,  ᖃᐅᔨᓴᖅᐅᓚᐅᖅᑐᑦ  ᓴᕿᑎᑦᑎᓚᐅᖅᑐᑦ  ᐊᒃᖤᒃᑕᖃᖅᐸᓪᓕᐊᓕᕐᓂᖏᓐᓂᒃ  

ᐊᖏᑎᒋᔪᒥᒃ  3%  ᐳᓴᓐᑎᓂᒃ  ᐊᕐᕋᒍᑕᒪᖅ.   

• ᐊᒃᓚᐃᑦ  ᑕᑯᔭᐅᖃᑦᑕᖅᓯᒪᔪᑦ  ᐃᑳᖅᐸᓪᓕᐊᔪᑦ  ᓄᓇᖅᐱᖕᒥᒃ  ᑕᐅᕗᖓ  ᐃᖃᓗᒃᑑᑦᑎᐊᑉ  

ᕿᑭᖅᑖᓗᐊᓂᒃ  ᑭᓪᓕᓂᖅᒥᒃ,  ᑕᐅᕗᖓ  ᕿᑭᖅᑕᓇᔪᕐᒧᑦ,  ᐊᒻᒪᓗ  ᐊᑕᐅᓯᕐᒥᒃ  ᐊᒃᖤᖕᒥᒃ  

ᑕᑯᔪᖃᖅᓯᒪᓪᓗᓂ  ᑕᐅᕙᓂ  ᐃᖃᓗᒃᑑᑦᑎᐊᑉ  ᕿᑭᖅᑕᕐᔪᐊᖓᑕ,  ᑭᖓᐃᓚᐅᓪᓗ  ᑕᕆᐅᖓᓂ,  

2007−ᖑᑎᓪᓗᒍ.   

ᓇᔪᖅᐸᒃᑕᖏᑦ  ᐊᒻᒪᓗ  ᐅᒪᔫᓂᖏᑦ    (ᒪᒃᐱᒐᐃᑦ    22-35) 

ᑖᒃᑯᐊ  ᒪᒃᐱᒐᐃᑦ    ᐅᓂᒃᑳᕈᑕᐅᕗᑦ  ᓇᔪᕈᓐᓇᖅᑕᖏᓐᓂᒃ  ᐊᒻᒪᓗ  ᐊᑐᖅᐸᒃᑕᖏᓐᓂᒃ  ᐊᒃᖤᐃᑦ,  ᑎᒥᖏᓐᓂᒃ,  

ᑕᐅᑐᖏᓐᓂᒃ  ᐱᐅᓯᕆᔭᖏᓐᓂᒡᓗ.     

 

• ᐊᒃᖤᐃᑦ  ᓇᓂᑐᐃᓐᓇᑦᑎᐊᖅ  ᓄᓇᓂᒃ  ᐱᑕᖃᖃᑦᑕᖅᓯᒪᔪᑦ. 

• ᓂᕆᓲᖑᕗᑦ  ᐆᒪᔪᕐᓂᒃ  ᐊᒻᒪᓗ  ᐱᕈᖅᑐᓂᒃ  ᑭᓯᐊᓂ  ᐱᕈᖅᑐᓂᒃ  ᓂᕆᖃᑦᑕᕐᓂᖅᓴᐅᔪᑦ. 

• ᓇᔪᖅᐸᒃᑕᖏᑦ  ᓄᓇᐃᑦ  ᐊᔾᔨᒌᖏᑑᑎᐅᕙᒃᐳᑦ  ᐊᕐᕋᒍᒥᒃ  ᒪᓕᒃᑐᓂᒃ  ᐊᒻᒪᓗ  ᐱᕈᖅᑐᑦ  

ᐱᑕᖃᓕᕐᖏᓐᓂᒃ,  ᐅᐱᖓᒃᑯᓪᓗ  ᑐᒃᑐᐃᑦ  ᐅᒥᖕᒪᐃᓪᓗ  ᓄᕐᕆᓯᒪᓕᕐᓂᖏᓐᓂᒃ  ᐊᒻᒪᓗ  

ᐃᖃᓗᒃᑕᖃᓕᕐᓂᖏᓐᓂᒃ  ᐃᒪᕐᓂ.   

• ᐅᑭᐅᖃᕐᑎᒋᓂᖏᑦ  ᓯᕗᓪᓕᖅᐹᒥᒃ  ᐊᑎᖅᑕᓂᒍᓐᓇᖅᓯᓯᒪᓂᖏᓐᓂᒃ  ᑐᖓᕕᖃᓲᖑᕗᑦ  ᑎᒥᖏᑕ  

ᐊᖏᓂᖏᓐᓂᒃ,  ᑕᐃᒪᐃᓐᓂᖏᓄᓪᓗ  ᑐᖓᕕᖃᓲᖑᕗᑦ  ᖃᓄᐃᓐᓂᖏᓐᓂᒃ  ᐊᕙᑎᖏᑦ.   

• ᐊᑎᖅᑕᖃᕋᔪᒃᐳᑦ  ᐊᑕᐅᓯᕐᒥᒃ  ᐱᖓᓱᓄᑦ;  ᐊᒥᓲᑎᒋᓂᖏᑦ  ᐊᑎᖅᑕᖏᑦ  ᐆᒪᐃᓐᓇᕈᓐᓇᕐᓂᖏᓪᓗ  

ᑐᖓᕕᖃᓲᖑᕗᑦ  ᓂᕆᔭᒃᓴᖃᑦᑎᐊᕈᓐᓇᕐᓂᖏᓐᓂᒃ. 

• ᐊᕐᕋᒍᓂ  ᐱᐅᖏᓐᓂᕋᖅᑕᐅᔪᓂ,  ᓄᓇᕗᒻᒥ,  ᐃᓄᐃᑦ  ᐅᖃᐅᓯᖃᖃᑦᑕᖅᓯᕗᑦ  ᑕᑯᖃᑦᑕᖅᓯᒪᓂᖅ  

ᐊᑕᐅᓰᓐᓇᕐᒥᒃ  ᐊᑎᖅᑕᓕᖕᓂᒃ  ᐊᕐᓇᓪᓗᕐᓂᒃ.   

• ᐊᑯᓂᐅᓂᖅᐹᕆᔪᓐᓇᖅᑕᖏᓐᓂ  ᐊᕐᕋᒍᖃᕐᓂᖏᑦ  ᐊᒃᖤᐃᑦ  ᐊᔾᔨᒌᖃᑦᑕᖏᑦᑐᑦ  20−ᓂᒃ  30−ᓄᑦ  

ᐊᕐᕌᒍᓄᑦ  ᓄᓇᒦᓐᓂᖏᓐᓂ.   

• ᓯᖓᐃᔪᑦ  ᐊᕐᓇᓪᓗᐃᑦ  ᐃᒡᓗᓕᐅᖅᓯᒪᔭᒥᓄᐊᓕᖃᑦᑕᖅᐳᑦ  ᓯᕗᓪᓕᖅᐹᒥᒃ  ᐊᒻᒪᓗ  ᐊᓂᕙᒃᓱᑎᒃ  

ᑭᖑᓪᓕᖅᐹᒥᒃ,  ᐊᖑᓴᓪᓗᐃᑦ  ᐊᒃᖤᐃᑦ  ᕿᓚᒻᒥᐅᓂᖅᐹᖑᕙᒃᑐᑦ  ᐃᒡᓗᒥᓃᖃᑦᑕᕐᓂᖏᓐᓂᒃ. 

• ᐳᑭᑦᑑᑎᓂ  ᓄᓇᑐᐃᓐᓇᕐᓂᒃ  ᓄᓇᕗᒻᒥ,  ᐊᖑᓴᓪᓗᐃᑦ  185−ᖏᓃᒐᔪᒃᑐᓂᒃ  ᐅᓪᓗᓂᒃ  

ᐃᒡᓗᒥᓃᓲᖑᕗᑦ  ᐊᕐᓇᓗᐃᓪᓗ  199−ᖑᒐᔪᒃᑐᓂᒃ  ᐅᓪᓗᓂᒃ  ᐃᒡᓗᒥᓲᖑᓪᓗᑎᒃ  ᓄᓇᒥ  . 

• ᓄᓇᕗᒻᒥ,  ᐊᒃᖤᐃᑦ  ᓯᓂᑯᑖᒐᔪᒃᐳᑦ  ᐊᒃᑑᐱᕆᒥᒃ  ᓄᕕᐱᕆᒥᓗᓐᓃᑦ  ᐱᒋᐊᖅᑐᓂᒃ  ᑎᑭᓪᓗᒋ�  

ᐄᐳᒧᓪᓗᓐᓃᑦ  ᒪᐃᒧᓪᓗᓐᓃᑦ.   

• ᖃᐅᔨᓴᖅᑕᐅᒐᒥᒃ  ᓄᓇᕗᒻᒥ  ᓄᓇᑦᓯᐊᕐᒥᓗ,  ᓴᕿᓚᐅᖅᑐᑦ  ᑐᒃᑐᐃᑦ  

ᓂᕿᒋᔭᐅᒐᔪᖕᓂᖅᐹᖑᕙᖕᓂᖏᓐᓂᒃ  ᐊᕐᕋᒍᓕᒫᑲᓴᒃ,  ᑭᓯᐊᓂ  ᐊᐅᔭᕈᓵᕐᓂᖓᓂ  

ᑐᒃᑐᖃᑦᑎᐊᕈᓐᓃᖅᓯᒪᓂᖓᓂ,  ᓂᕆᕙᒃᐳᑦ  ᐱᕈᖅᑐᓂᒃ  ᐊᔾᔨᒌᖏᑦᑑᑎᓂᒃ  ᐃᕕᖕᓂᓗ.   

• ᐅᑎᕐᕕᒌᓐᓇᖅᐸᒃᑕᖏᑦ  ᐊᖏᕐᕋᕆᕙᒃᑕᖏᑦ    ᓱᕐᓗ  ᓇᔪᖅᐸᒃᑕᖏᑦ  ᐊᒃᖤᐃᑦ  ᑐᖓᕕᖃᖅᐳᑦ  

ᐱᐅᔫᓂᖏᓐᓂᒃ  ᓇᔪᖅᐸᒃᑕᖏᑦ.  ᐊᒃᖤᐃᑦ  ᑎᑭᑦᑐᓐᓇᐃᓐᓇᕆᐊᖃᕐᒪᑕ  ᐊᒥᓱᓄᑦ  

ᓂᕿᒃᓴᐅᑦᑎᐊᕐᓂᐅᔪᓄᑦ,  ᐊᒥᓱᓂᒡᓗ  ᓇᔪᒐᖃᓲᖑᓪᓗᑎᒃ.  ᑕᐃᒃᑯᐊ  ᐸᓂᕐᓂᖅᓴᓃᓲᑦ  

ᓂᒡᓚᓱᖕᓂᖅᓴᐅᔪᓂᒃ  ᓯᓚᓕᖕᓂ,  ᐊᖏᓂᖅᓴᐅᔪᓂᒃ  ᓇᔪᒐᖃᓲᖑᕗᑦ.  ᐊᖑᓴᓪᓗᐃᑦ  ᐊᖏᓂᖅᓴᐅᔪᓂᒃ  

ᓇᔪᕐᕕᖃᓲᖑᕗᑦ  ᓄᓇᓂᒃ  ᐊᕐᓇᓪᓗᐃᑦ  ᓴᓂᐊᓂ.   

• ᐊᑦᑎᒃᑑᓂᖏᓐᓂ  ᓄᓇᑐᐃᓐᓇᐅᓂᕐᒥᒃ  ᓄᓇᕗᒻᒥ  ᓄᓇᑦᓯᐊᕐᒥᓗ,  ᐊᖑᓴᓪᓗᐃᑦ  ᐊᒃᖤᐃᑦ  

ᐃᖏᕐᕋᔪᓐᓇᓲᖑᕗᑦ  ᓱᑲᓕᓂᖅᓴᐅᔪᒥᒃ  ᐊᕐᓇᓪᓗᕐᓂᒃ.  ᐊᖑᓴᓪᓗᐃᑦ  ᐊᐅᓚᕋᔪᒃᐳᑦ  ᐅᐱᖔᒃᑯᑦ  

ᓂᕿᑖᕆᐊᖃᓗᐊᓕᖅᑎᓪᓗᒋ�  ᐊᒻᒪᓗ  ᐊᕐᓇᓪᓗᖅᓯᐅᖅᐸᓪᓕᐊᓕᕐᓂᖏᓐᓂᒃ.      ᐊᕐᓇᓪᓗᐃᑦ  

ᓅᑉᐸᓪᓕᐊᓕᓵᖃᑦᑕᖅᐳᑦ  ᐊᐅᔭᒃᑯᑦ  ᓂᕿᒃᓴᖃᑦᑎᐊᕈᓐᓃᖅᓯᒪᓕᕌᖓᑦ.   

 

ᖃᓄᖅ  ᐱᑕᖃᖅᑎᒋᓂᖏᑦ  ᐊᒻᒪ  ᖃᓄᐃᕙᓪᓕᐊᓂᖏᑦ  (ᒪᒃᐱᒐᐃᑦ    36-41) 

ᑖᒃᑯᐊ    ᒪᒃᐱᒐᐃᑦ    ᐅᓂᒃᑳᖅᐳᑦ  ᐆᒃᑐᕋᖅᑕᐅᓯᒪᓂᖏᓐᓂᒃ  ᑐᑭᓯᓂᐊᖅᑕᐅᓪᓗᑎᒃ  ᓇᓄᐃᑦ  ᖃᓄᖅ  

ᐱᑕᖃᖅᑎᒋᓂᖏᑦ,  ᐊᖏᓂᖏᓐᓂᒃ  ᐊᒻᒪᓗ  ᖃᓄᐃᓕᕙᓪᓕᐊᓂᖏᓐᓂᒃ  ᐊᒻᒧᒃᑕᕐᓂᖏᓐᓂᒃ  ᖁᒻᒧᒃᑕᕐᓂᖏᓐᓂᓗ  

ᐊᒥᓲᑎᒋᕙᖕᓂᖏᑦ. 

• ᐊᔪᕐᓇᖃᑦᑕᖅᐳᖅ  ᐊᑭᑎᔫᕙᒃᓱᓂ  ᓇᓚᐅᑦᑖᐅᖅᑕᐅᔪᓐᓇᕐᓂᑦ  ᐱᑕᖃᖅᑎᒋᑦ  ᐊᒃᖤᐃᑦ,  ᐱᓗᐊᖅᑐᒥᒃ  

ᐊᖏᔫᑎᓂᒃ  (ᓄᓇᓂ)  ᐊᒻᒪᓗ  ᑎᑭᑕᐅᓴᕋᐃᖏᓐᓂᖏᓐᓂ  ᓄᓇᓂ.   

• ᐱᐅᓯᕆᔭᐅᒐᔪᒃᓯᒪᕗᑦ  ᑐᑭᓯᓂᐊᖅᑕᐅᓂᖏᓐᓂᒃ  ᐊᒃᖤᒃᑕᖃᖅᑎᒋᓂᖏᓐᓂᒃ  ᐊᑐᖃᑦᑕᖅᓱᑎᒃ  

ᐱᑕᖃᖅᑕᐅᓚᐅᖅᓱᑎᒃ  ᐃᓕᓯᕝᕕᐅᓯᒪᓗᑎᒃ  ᒪᓕᒍᑎᓂᒃ  (ᓇᓚᐅᑎᓖᑦ  ᐃᓚᖏᑦ  ᐃᓚᖏᑦ  

ᐱᑕᖃᖏᑦᓱᑎᒃ)  ᒪᓕᒃᑕᐅᓚᐅᖅᓱᑎᒡᓗ  ᐱᑕᖅᑕᐅᒃᑲᓐᓂᖃᑦᑕᕐᓂᖏᓐᓂᒃ  ᐊᑐᖅᑕᐅᕙᒃᑐᓂᒃ  

ᐃᓚᖃᖅᐸᒃᑐᓂᒃ  ᐊᔾᔨᐅᓕᐅᕈᑎᖃᖅᑐᓂᒃ  ᐊᒃᖤᖕᓂᐊᕈᑎᓕᖕᓂᒃ  (ᐊᒃᖤᐃᑦ  ᐃᑭᑦᑐᕙᒃᓱᑎᒃ    

ᐊᔾᔨᓕᐅᕈᑎᓂᒃ  ᐃᖕᒥᓂᒡᓗ  ᐊᔾᔨᓕᐅᖅᓯᓯᒪᕙᒃᓱᑎᒃ)  ᐊᒻᒪᓗ  ᑎᒥᖓᓄᑦ  

ᐃᓕᑕᖅᓯᓯᒪᔾᔪᑎᑖᕐᕕᐅᕙᒃᓱᑎᒃ  ᒥᖁᐃᔭᖅᓂᖏᓐᓂᒃ  ᐊᒃᖤᐃᑦ  ᕿᓂᕐᕕᖃᖃᑦᑕᕐᓂᖏᓐᓂᒃ  

ᓇᕆᐊᓕᒃᑐᖅᓯᒪᔪᓂᒃ  ᓴᕕᒐᐅᔭᓕᖕᓂᒃ  ᓂᕕᓐᓇᖅᑐᓂᒃ  ᒥᖁᖏᓐᓂᒃ  .       

• ᐊᒃᖤᐃᑦ  −  ᐅᐊᓕᓂᖅᐸᓯᐊᓃᑦᑐᑦ  ᐊᒥᓲᓂᖃᐸᓗᒃᐳᑦ  26,000−ᓂᒃ.       

• ᓇᓚᐅᑦᑖᖅᑕᐅᓯᒪᔪᑦ  ᐃᓱᒪᓇᖅᑐᑦ  ᐃᓐᓇᐅᓕᖅᑐᑦ  ᐱᕈᐊᓂᒃᓯᒪᔪᑦ  ᐊᒃᖤᐃᑦ  ᖃᓂᒋᔭᓐᖏᓐᓃᓐᓂᖅ  

11,500.   

• ᐊᒃᖤᐃᑦ  ᓄᖑᓕᕐᓂᕋᖅᑕᐅᓯᒪᓕᐊᓂᒃᐳᑦ  17−ᓂᒃ  ᓄᓈᓗᖕᓂᒃ  ᐊᓂᒍᖅᓯᒪᓕᖅᑐᓂᒃ  500−ᓂᒃ  

ᐊᕐᕋᖑᓂᒃ  ᐊᒻᒪᓗ  ᖁᓕᐅᓚᐅᖅᑐᓂᒃ  ᓄᓈᓗᖕᓂᒃ  ᓯᕗᓂᐊᒍᑦ.   

• ᓇᔪᖅᐸᒃᑕᖏᑦ  ᓄᓇᐃᑦ  ᐅᖓᕙᕆᐊᖅᓯᒪᓕᕋᓗᐊᕋᒥᒃ,  ᐊᒃᖤᐃᑦ  ᐊᓯᐅᔨᓯᒪᓕᖅᐳᑦ  50%  

ᐳᓴᓐᑎᖏᓃᑦᑐᓂᒃ  ᓄᓇᕐᔪᐊᕐᒥ  ᓇᔪᖅᐸᓚᐅᖅᑕᖏᓐᓂᒃ  ᐊᒻᒪᓗ  ᐱᑕᖃᕐᕕᒋᕙᓚᐅᖅᑕᖏᓐᓂᒃ  

ᑕᐃᒪᖓᓂᑦ  1800  ᐊᕐᕋᒍᐃᑦ  ᕿᑎᐊᓂᒃ.   

• ᓴᕿᓯᒪᔪᖃᓕᖅᐳᖅ  ᐊᖏᒡᓕᕙᓪᓕᐊᓯᒪᓂᖏᓐᓂᒃ  ᓇᓃᖃᑦᑕᕐᓂᖏᑦ  ᓇᔪᖅᐸᒃᑕᖏᑦ  ᓄᓇᓕᖕᓂ  

ᐊᒃᓚᐃᑦ  ᑕᒫᓂ  ᓄᓇᖅᐱᖓᓂ  ᓄᓇᕗᒻᒥ,  ᑎᑭᑉᐸᓪᓕᐊᓕᖅᓱᑎᒃ  ᒫᓂᑑᐸᒧᑦ,  ᐊᒻᒪᓗ  ᐅᑭᐅᖅᑕᖅᑐᒥ  

ᕿᑭᖅᑕᒐᓴᕐᓂᖏᓐᓂᒃ  ᓄᓇᕗᒻᒥ  ᐊᒻᒪᓗ  ᓄᓇᑦᓯᐊᕐᒥ. 

• ᐊᒃᖤᐃᑦ  ᓇᓃᖃᑦᑕᕐᓂᖏᑦ  ᑕᐃᒪᐃᓕᖓᐃᓐᓇᒐᓚᒃᓯᒪᑦᑎᐊᖅᐳᑦ  ᐊᒥᓱᒐᓴᐅᔪᓂ  

ᖁᓕᐅᓈᖅᑎᖅᑕᐅᓯᒪᔪᓂᒃ  ᐊᕕᒃᑐᖅᑕᐅᓯᒪᓂᖏᓐᓂᒃ  ᐊᕐᕋᒍᓂᒃ;  ᑭᓯᐊᓂ  ᓄᓇᓂ  

ᐊᕕᒃᑐᖅᑕᐅᓯᒪᔪᒻᒪᕆᐅᓕᐊᓂᒃᑐᓂ  ᐊᒥᓲᓂᖏᑦ  ᐊᒥᓲᔪᓐᓃᖅᓯᒪᕐᔪᐊᖅᐳᑦ  ᐅᕝᕙᓗᓐᓃᑦ  

ᐊᒥᓲᔪᓐᓃᖅᐸᓪᓕᐊᑐᐃᓐᓇᓕᖅᐳᑦ. 

 

ᐅᓗᕆᐊᕈᑕᐅᔪᑦ  ᐊᒻᒪᓗ  ᐊᔪᕐᓇᖅᓯᕙᓪᓕᐊᔾᔪᑕᐅᔪᑦ  (ᒪᒃᐱᒐᐃᑦ    41-52) 

ᑖᒃᑯᐊ  ᒪᒃᐱᒐᐃᑦ    ᐅᓂᒃᑳᕈᑕᐅᕗᑦ  ᓱᓇᑐᐃᓐᓇᕐᒥᒃ  ᐅᓗᕆᐊᓇᕈᑕᐅᓕᖅᑐᓂᒃ  ᐱᑕᖃᕈᓐᓇᕐᓂᖏᓐᓂᑦ  

ᐊᒃᖤᐃᑦ  ᐅᕝᕙᓗᓐᓃᑦ  ᐊᒥᓱᖅᐸᓪᓕᐊᔾᔪᑕᐅᔪᓐᓇᐃᓕᐅᖃᔪᑦ  ᐊᒃᖤᐃᑦ  ᐱᑕᖃᕐᓂᖏᓐᓄᑦ.  ᑕᒪᒃᑯᐊ  

ᐅᓗᕆᐊᕈᑎᓖᑦ  ᒪᑯᓂᖓ  ᐃᓚᖃᐅᖅᐳᑦ:   

- ᓚᐃᓴᓐᓯᖃᖅᑎᑕᐅᓂᖏᑦ  ᐱᑕᕈᓐᓇᖅᑎᑕᐅᓂᖅ  ᐊᒃᖤᖕᓂᒃ 

- ᓄᓇᖃᖄᖅᑐᑐᖃᐃᑦ  ᐃᓅᔾᔪᑎᒃᓴᒥᓄᑦ  ᐊᖑᓇᓱᒍᓐᓇᕐᓂᖃᕐᓂᖏᑦ 

- ᑐᖁᑕᐅᔭᕆᐊᖃᖃᑦᑕᕐᓂᖏᑦ  ᓴᐳᓐᓂᐊᖅᑕᐅᓂᖏᓐᓄᑦ  ᐃᓅᓰᑦ  ᐱᖁᑏᓪᓗᓐᓃᑦ 

- ᖃᐅᔨᓴᖅᑕᐅᓯᒪᓂᖏᓐᓄᑦ    ᑐᖁᖃᑦᑕᖅᓯᒪᓂᖏᑦ 

- ᑎᑎᕋᖅᑕᐅᓯᒪᖏᑦᑐᑦ  ᐊᒻᒪᓗ  ᒪᓕᒐᕐᓂᒃ  ᓱᕋᐃᓂᕐᒧᑦ  ᑐᖁᑕᐅᖃᑦᑕᕐᓂᖏᑦ 

- ᐊᓯᔾᔨᖅᓯᒪᓂᖏᑦ  ᓇᔪᖅᐸᒃᑕᑲᖏᑦ  ᓄᓇᐃᑦ  (ᐃᓄᖕᓄᑦ  ᐱᕙᓪᓕᐊᕝᕕᐅᓯᒪᓂᖏᓐᓄᑦ) 

- ᐱᑕᖃᕈᓐᓃᖅᐸᓪᓕᐊᓂᖏᓐᓄᑦ  ᐸᓯᕕᒃᓴᐅᑕᐃᑦ  ᐃᖃᓗᖏᑦ 

- ᐊᔪᕐᓂᖏᑦ  ᐊᒃᖤᐃᑦ  ᐊᒥᓱᕈᖅᐸᓪᓕᐊᔪᓐᓇᕐᓂᖏᓐᓂᒃ  ᐃᓚᖏᓐᓂᒃ  ᓄᓇᓂ  ᓇᔪᖅᐸᒃᑕᖏᓐᓂ 

- ᓯᓚᐅᑉ  ᐊᓯᔾᔨᖅᐸᓪᓕᐊᓂᖓ 

 

ᓴᐳᓐᓂᐊᖅᑕᐅᓂᖏᑦ,  ᖃᓄᐃᓕᖓᓕᕐᓂᖏᑦ  ᐊᒻᒪᓗ  ᐃᓕᑕᕆᔭᐅᒪᓂᖏᑦ    (ᒪᒃᐱᒐᐃᑦ    52-56) 

ᑖᒃᑯᐊ  ᒪᒃᐱᒐᐃᑦ    ᐅᓂᒃᑳᖅᐳᑦ  ᓄᓇᕐᔪᐊᓕᒫᒥ  ᐊᒻᒪᓗ  ᑲᓇᑕᒥ  ᓴᐳᓐᓂᐊᖅᑕᐅᓯᒪᓂᖏᓐᓂᒃ  ᐊᒻᒪᓗ  

ᖃᓄᐃᓕᖓᓂᖏᓐᓂᒃ  ᐊᒃᖤᐃᑦ.   

• ᓄᓇᕐᔪᐊᓕᒫᒥ,  ᐊᒃᖤᐃᑦ  ᐃᓕᔭᐅᓯᒪᕗᑦ  ᒪᓕᒐᖅᑎᒍᑦ  ᑕᐃᔭᐅᔪᓂᒃ  'ᐃᓱᒪᓘᑕᐅᖏᓐᓂᖅᐹᖑᓂᕐᒥᒃ'  

ᓄᓇᕐᔪᐊᕐᒥ  ᓴᐳᓐᓂᐊᖅᑏᑦ  ᑲᑐᔾᔨᖃᑎᒌᖏᓐᓄᑦ  (IUCN-ᑯᓐᓄᑦ).   

• ᑲᑎᒪᔨᕐᔪᐊᑦ  ᓄᓇᕐᔪᐊᕐᒥᐅᑦ  ᓂᐅᕐᕈᑎᒃᓴᓕᕆᓂᖏᓐᓄᑦ  ᓄᖑᓕᖅᑐᓂᒃ  ᐆᒪᔪᕐᓂᒃ  ᑎᑎᕋᖅᓯᒪᔪᑦ  

ᐊᒃᖤᐃᑦ  ᒫᓐᓇᐅᔪᖅ  ᐅᓗᕆᐊᓇᖅᑐᒦᖏᓐᓂᖏᓐᓂᒃ  ᓱᓕ  ᓄᖑᑐᐃᓐᓇᕆᐊᖃᕐᓂᕐᒧᑦ  ᑭᓯᐊᓂ  

ᑕᐃᒪᐃᓕᔪᓐᓇᕐᓂᖏᓐᓂᒃ  ᑭᓯᐊᓂ  ᓂᐅᕐᕈᑎᒃᓴᕆᔭᐅᔪᓐᓇᕐᓂᖏᑦ  ᖃᓂᓈᖅᑕᐅᔪᒻᒪᕆᐊᓘᓗᑎᒃ  

ᐊᐅᓚᑕᐅᔪᓐᓇᕐᓂᖏᓐᓄᑦ,  ᐊᕐᖤᐃᓪᓗ  ᐃᓚᖏᓐᓂ  ᓄᓈᓗᖕᓂ  ᐃᓕᔭᐅᓯᒪᓪᓗᑎᒃ  

ᑎᑎᕋᖅᑕᐅᓯᒪᕙᒃᑐᓂᒃ  ᐅᓗᕆᐊᓇᕐᓂᖅᐸᕐᒦᖃᑕᐅᓂᖏᓐᓂᒃ  ᐱᕈᖅᑐᑦ  ᐆᒪᔪᐃᓪᓗ  

ᐱᑕᖃᕈᓐᓇᕐᓂᖏᓐᓂᒃ.   

• ᓄᓇᕐᔪᐊᕐᒥ  ᓴᐳᓐᓂᐊᖅᑏᑦ  ᓃᑦᓱᓲᕝᑯᑦ  NatureServe−ᑯᑦ,  ᖃᐅᔨᓴᖅᑕᐅᓯᒪᔪᓂᒃ  

ᖃᐅᔨᒪᑎᑦᑎᔨᐅᕙᒃᑐᑦ  ᐱᓪᓗᒋᑦ  ᐆᒪᔪᐃᓪᓗ  ᐊᕙᑎᒋᔭᐅᔪᓪᓗ  ᓇᔪᖅᑕᐅᕙᒃᑐᑦ  ᐆᒪᔪᕐᓄᑦ,  

ᐃᑲᔪᖅᑎᐅᕙᒃᐳᑦ  ᓇᓗᓇᐃᔭᐃᑦᑎᐊᖃᑦᑕᕐᓂᕐᒧᑦ  ᐋᑐᑎᖃᑦᑎᐊᕐᓂᐊᖅᑐᓂᒃ  ᐱᓕᕆᐊᖑᓂᐊᖅᑐᓂᒃ  

ᐊᒻᒪᓗ  ᓄᓇᒥᐅᑕᐃᑦ  ᐊᐅᓚᑕᐅᑦᑎᐊᕐᓂᖅᓴᐅᔪᓐᓇᕐᓂᖏᓐᓂᒃ,  ᐃᓕᑕᕆᔭᐅᓯᒪᓪᓗᑎᒃ  ᐊᒃᖤᐃᑦ  

ᑖᒃᑯᓄᖓ  'ᖃᓄᐃᓗᐊᖏᓐᓂᖅᓴᐅᓯᒪᓂᖅ'  ᓄᓇᕐᔪᐊᓕᒫᒥ,  ᑭᓯᐊᓂ  ᑕᑯᒃᓴᐅᑎᑦᑎᓯᒪᒋᓪᓗᑎᒃ  ᐊᖤᐃᑦ  

ᐱᑕᖃᕈᓐᓃᕐᓂᕋᖅᑕᐅᓯᒪᓕᖅᓱᑎᒃ  16-ᖑᓚᐅᖅᑐᓂᒃ  26−ᖑᓕᖅᑐᓄᑦ  ᑲᓇᑕᐅᓪᓗ  ᐊᒥᐊᓕᑲᐅᓪᓗ  

ᓄᓇᓗᐊᓂ  ᐊᕕᒃᑐᖅᓯᒪᓂᖏᓐᓂ,  ᐊᒻᒪᓗ  ᐅᑭᐅᖅᑕᖅᑐᖅᐸᓯᖕᓂᒃ  ᐊᕕᒃᑐᖅᓯᒪᓂᖏᓐᓂ.   

• ᐊᕐᖤᐃᑦ  ᐊᑦᑎᖕᓂᖅᓴᓂᒃ  48−ᖑᔪᓂ  ᓄᓈᓗᖕᓂ  ᐊᕕᒃᑐᖅᓯᒪᓂᖏᓐᓂ  ᐊᒥᐊᓕᑲᒥᐅᓂ  

ᑎᑎᕋᓚᐅᖅᓯᒪᔪᑦ  1975−ᖑᓕᖅᑎᓪᓗᒍ  ᒪᓕᒐᕐᒥᓄᑦ  ᑕᐃᔭᐅᔪᒥᒃ  ᓄᖓᓕᒑᓕᖅᑐᓄᑦ  ᐆᒪᔪᕐᓄᑦ  

ᒪᓕᒐᕐᓂ  'ᐅᓗᕆᐊᓇᖅᑐᒦᓕᕐᓂᕋᖅᑕᐅᓯᒪᓂᖅ'  ᑕᐃᒪᐃᓕᖓᓪᓗᑎᒃ  ᓱᓕ  ᐅᓪᓗᒥ.   

• ᐊᒃᖤᐃᑦ    ᑲᓇᑕᒥ  ᓱᓕ  ᐃᓕᔭᐅᓯᒪᖏᑦᑐᑦ  ᐆᒪᔪᐃᑦ    ᐅᓗᕆᐊᓇᖅᑐᒦᓕᕈᓐᓇᕐᓂᖏᓐᓂᒃ    

ᒪᓕᒐᖅᑎᒍᑦ    SARA−ᑯᑦ    ᒪᓕᒑᒍᑦ. 

• ᑲᓇᑕᒥᐅᑕᓂ  ᓃᑦᓱᓲᕝᑯᑯᑦ  ᐃᓕᑕᖅᓯᓯᒪᓕᖅᐳᑦ  ᐊᒃᖤᖕᓂᒃ  'ᐅᓗᕆᐊᕈᓐᓇᖅᑐᒦᓕᕐᓂᖏᓐᓂᒃ'.   

• 2010−ᒥ  ᑕᒪᐃᓐᓂᒃ  ᖃᓄᐃᓕᖓᓂᖏᓐᓂᒃ  ᐃᓕᑕᕆᔭᐅᒪᓂᖏᑦ  ᐊᕐᓚᐃᑦ  ᑲᓇᑕᒥ  

ᑎᑎᕋᖅᑕᐅᓯᒪᓚᐅᖅᐳᑦ  'ᐊᒃᑐᖅᑕᐅᓴᕋᐃᑦᑑ'−ᓂᒥᒃ.   

• ᐋᓪᐴᑕᒥ,ᐊᒃᖤᐃᑦ  ᑎᑎᖃᖅᑕᐅᓯᒪᕗᑦ  'ᐅᓗᕆᐊᓇᖅᑐᒦᓕᕐᓂᖏᓐᓂᒃ';  ᐳᕆᑎᔅ  ᑲᓚᒻᐱᔭᒥ  

ᔪᑳᓐᒥᐅᓂᓗ,  ᑎᑎᕋᖅᑕᐅᓯᒪᕗᑦ  'ᐅᓗᕆᐊᓇᖅᑐᒦᓕᕈᓐᓇᕐᓂᖅ'−ᒥᒃ  ᓃᑦᓱᓲᕝᕕᓐᓄᑦ.  ᓄᓇᕗᒻᒥ  ᐊᒻᒪᓗ  

ᓄᓇᑦᓯᐊᕐᒥ  ᑎᑎᕋᖅᑕᐅᓯᒪᕗᑦ  'ᐃᓕᑕᕆᔭᐅᓂᖅᑕᖏᓐ'−ᓂᕐᒥᒃ.  ᑕᒪᐃᓐᓂᒃ  ᖃᓄᐃᓕᖓᓂᖏᓐᓄᑦ  

ᓴᐳᓐᓂᐊᖅᑕᐅᓯᒪᓂᖏᓐᓄᑦ  ᐃᓕᑕᕆᔭᐅᓯᒪᓂᖏᑦ  ᐊᒃᖤᐃᑦ  ᐳᕆᑎᔅ  ᑲᓚᒻᐱᔭᒥ,  ᔪᑳᓐᒥᐅᓂ  ᐊᒻᒪᓗ  

ᓄᓇᑦᓯᐊᕐᒥᐅᑕᓂ  ᑕᐃᔭᐅᓯᒪᔪᖅ  'ᐊᒃᑐᖅᑕᐅᓴᕋᐃᑦᑑ'−ᓂᕐᒥᒃ.   

• ᓄᓇᕗᒻᒥ,  ᐊᑖᒍᑦ  ᓄᓇᕗᒻᒥ  ᓄᓇᑖᕈᑏᑦ  ᐊᖏᕈᑎᖏᓐᓂᒃ,  ᑕᒪᕐᒥ  ᐃᓄᐃᑦ  ᐊᑐᓂ  

ᐱᔪᓐᓇᐅᑎᖃᖅᐳᑦ  ᐊᒃᖤᖕᓂᐊᕈᓐᓇᕐᓂᕐᒥᒃ.  ᑎᑎᕋᖅᓯᒪᖅᑐᖃᖏᓚᖅ  ᐃᓕᑕᕆᔭᐅᓯᒪᔪᒥᒃ  

ᐊᖑᓇᓱᒃᑕᐅᔪᓐᓇᕐᓂᖏᓐᓄᑦ  ᐃᓱᖃᖅᑎᑕᐅᓂᖏᓐᓂᒃ,  ᑭᓯᐊᓂᓕ  ᐃᓚᖏᑦ  ᐊᖑᓇᓱᒃᑏᑦ  

ᒥᑭᒋᐊᕐᓂᐊᖅᑏᓪᓗ  ᐊᔪᕐᓇᖅᑎᑦᑎᓕᖅᓯᒪᔪᑦ  ᐱᔭᐅᔪᓐᓇᕐᓂᖏᓐᓂᒃ  ᐊᑐᓂ  ᐊᐅᓪᓚᑦᑎᕕᒋᔭᖏᓐᓂ  

ᓄᓇᓕᖕᓂ.  ᐃᓄᐃᑦ  ᓄᓇᑖᖃᑕᐅᓯᒪᔪᑦ  ᓚᐃᓴᓐᓯᖃᕆᐊᖃᖏᓐᓇᒥᒃ,  ᐱᔪᓐᓇᐅᑎᖃᕐᓗᑎᒡᓗᓐᓃᑦ  

ᐅᕝᕙᓗᓐᓃᑦ  ᐊᒃᖤᒍᓐᓇᐅᑎᑕᖃᕆᖃᕐᓂᖅ  ᐊᕐᖤᖕᓂᒃ.   

• ᐊᓐᓚᒃᑕᐅᔪᓐᓇᕐᓂᖏᑦ  ᒪᑐᐃᖓᕗᑦ  ᐊᕐᕋᒍᓕᒪᖅ  ᓄᓇᕗᒻᒥ.     

• ᓄᓇᕗᒻᒥᐅᑕᐅᖏᑦᑐᑦ  ᐊᑭᓖᔭᕆᐊᖃᖅᑎᑕᐅᓲᖑᕗᑦ  ᐱᑕᕐᓂᖏᓐᓄᑦ  ᐊᑭᓖᒐᓚᒍᑎᒥᒃ  ᐊᒻᒪᓗ  

ᐅᖃᐅᓯᖃᕆᐊᖃᖅᑎᑕᐅᓪᓗᑎᒃ  ᐊᒃᖤᒃᓯᒪᓐᓂᕈᑎᒃ.   


